
428. என்று மெனவு மொடுவு மொரோவழி
நின்றும் பிரிந்தெண் பொருடொறு நேரும். எனவரும் நன்னூற் சூத்திரமாகும்.
என்று, என, ஒடு என்னும் இம்மூன்றிடைச் சொற்களும் எண்ணின்கண் ஒரிடத்தே நின்றனவேனும் அவ்விடத்தினின் றும் பிரிந்து சென்று எண்ணும் பொருள்தோறும் இயைவன: என்பது இதன் பொருளாகும்.
உகூடு. அவ்வச் சொல்லிற் கவையவை பொருளென மெய்பெறக் கிளந்த வியல வாயினும் வினேயொடும் பெயரொடும் நினேயத் தோன்றித் திரிந்து வேறுபடினுந் தெரிந்தனர் கொள லே. இஃது எடுத்தோதப்பட்ட இடைச்சொற்கெல்லாம் புறனடை கூறுகின்றது.
(இ-ள்) மேற்கூறப்பட்ட இடைச்சொற்கள், அவ்வச் சொல்லிற்கு அவையவை பொருள் என நிலைபெறச் சொல்லப் பட்ட இயல்பினையுடையன வாயினும், (அவை சார்ந்து நிற்கும்) வினையோடும் பெயரொடும் ஆராய்ந்து உணரத்தோன்றி வேறு பொருளினையுடையனவாகியும் அசைநிலையாயுந் திரிந்து வரி னும் ஆராய்ந்து கொள்க. எ-று.
எனவே, முற்குறித்த இடைச்சொற்கள் கூறிய முறையால் வருதல் பெரும்பான்மையென்றும், வேறுபட வருதல் சிறு பான்மை யென்றும் சொல்லியவாரும் எனவும், வினேயொடும் பெயரொடும் என்றது அவ்விடைச் சொற்கள் வேறுபொருள என்றுணர்தற்குச் சார்பு கூறியவாறு எனவும் விளக்கங் கூறுவர் சேவைரையர்.
(உ-ம்). சென்றி பெரும நிற் றகைக்குநர் யாரோ என்புழி ஒகாரம் ஈற்ற சையாய் வந்தது. கலக்கொண்டேன் கள் ளென்கோ காழ்கொற்றன் சூடென்கோ என்புழி ஒகாரம் எண்ணுதற்பொருளில் வந்தது. ஒர்கமா தோழியவர் தேர் மணிக்குரலே என மா முன்னிலேயசைச் சொல்லாயிற்று.

		 இப்பக்கம் கடைசியாக 9 ஆகத்து 2018, 23:58 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

